
 
 
 
 

ᑐᓴᒐᒃᓴᖅ ᓴᖅᑭᑕᐅᔪᖅ 
 

ᑲᒥᓯᓇ ᐃᓕᓴᖅᓯᕗᖅ ᐅᔾᔨᕐᓇᕐᓂᖅᐹᓂᒃ ᐃᖃᓗᖕᒥᐅᑕᓂᒃ 
 
ᐃᖃᓗᐃᑦ, ᓄᓇᕗᑦ (ᒫᔾᔨ 22, 2006) - ᑲᒥᓴᓇ ᐋᓐ ᒥᑭᔾᔪᒃ Hᐋᓐᓴᓐ, ᑲᒥᓴᓇᒋᔭᐅᔪᖅ ᓄᓇᕗᒻᒧᑦ, 
ᑐᓂᓯᓚᐅᖅᐳᖅ 17-ᓂᒃ ᐃᖃᓗᖕᒥᐅᓂᒃ ᑲᒥᓴᓇᒧᑦ ᐅᐱᒍᓱᖕᓂᕐᒧᑦ ᐃᓕᓴᕆᔭᐅᔾᔪᑎᓂᒃ ᐃᓕᓴᖅᓯᓪᓗᓂ 
ᖃᐅᔨᒪᓂᖏᓐᓂᒃ ᐃᑲᔪᕐᓂᖏᓐᓄᓪᓗ ᓄᓇᓕᖕᓄᑦ ᓄᓇᕘᒧᓪᓗ. ᐃᓕᓴᕆᔭᐅᔾᔪᑏᑦ ᑐᓂᔭᐅᓚᐅᖅᐳᑦ 
ᑲᒥᓴᓇᐅᑉ ᑲᑎᕝᕕᐊᓂ ᐃᑉᐸᒃᓴᖅ ᐅᓐᓄᒃᑯᑦ. 
 
“ᖁᕕᐊᓲᑎᖃᖃᑦᑕᕐᓂᖅ ᓄᓇᕗᒻᒥᐅᑦ ᑲᔪᓯᑎᖃᑦᑕᖅᓯᒪᔭᖏᓐᓂᒃ ᐱᒻᒪᕆᐊᓘᕗᖅ,” Hᐋᓐᓴᓐ ᐅᖃᖅᑐᖅ. 
“ᐃᓕᓴᕆᔭᕆᐊᖃᒻᒪᕆᒃᐸᕗᑦ ᓴᙱᓂᕆᔭᐅᔪᑦ, ᐃᒻᒥᒃᑰᕈᓐᓇᕐᓂᕆᔭᐅᔪᑦ ᐃᓱᒪᑐᓂᖏᓪᓗ ᐃᓄᐃᑦ 
ᐋᕿᒃᓱᐃᔪᒪᓪᓚᑦᑖᖅᓯᒪᔪᑦ ᓄᓇᑦᑎᓐᓂ. ᑲᔪᖏᖅᓴᐃᔨᒻᒪᕆᐅᖕᒪᑕ ᐅᕙᑦᑎᓐᓄᓕᒫᖅ.”  
 
ᑲᒥᓴᓇᒧᑦ ᐃᓕᓴᕆᔭᐅᔾᔪᑎᑖᖃᑕᐅᔪᑦ ᓇᓗᓇᐃᖅᑕᐅᓚᐅᖅᐳᑦ ᐊᔪᙱᓐᓂᖃᑦᑎᐊᓕᕐᓂᖏᓐᓄᑦ, 
ᓯᓚᑐᓂᖏᓐᓄᑦ ᒪᒃᑯᒃᖢᑎᒡᓗ ᑲᔪᓯᑦᑎᐊᕐᓂᖏᓐᓄᑦ. 
 
ᑲᒥᓴᓇᒧᑦ ᐃᓕᓴᕆᔭᐅᔾᔪᑎᑖᖅᑐᑦ ᐊᔪᙱᓐᓂᖃᑦᑎᐊᓕᕐᓂᖏᓐᓄᑦ ᑎᓕᐅᕆᕗᑦ ᐃᓕᓴᖅᓯᓪᓗᑎᒡᓗ ᐃᓄᖕᓂᒃ 
ᓴᖅᑭᔮᖅᑎᑦᑎᔪᓂᒃ ᓯᕗᓕᐅᖅᑎᐅᓂᕐᒧᑦ, ᑲᔪᓯᑎᑦᑎᓯᒪᓪᓗᑎᒃ ᖃᐅᔨᒪᔭᐅᕙᒃᑐᑐᖃᕐᓂᒃ ᐃᓱᒪᑐᓂᖏᓐᓂᒡᓗ, 
ᐱᕙᓪᓕᐊᑎᑦᑎᓪᓗᑎᒃ ᓴᓇᔪᓐᓇᕐᓂᕆᔭᒥᖕᓂᒃ ᐅᕝᕙᓘᓐᓃᑦ ᑲᔪᖏᖅᓴᐃᔨᑦᑎᐊᕙᐅᓚᐅᕐᓂᖏᓐᓂᒃ ᒪᒃᑯᒃᑐᓄᑦ 
ᐊᓯᖏᓐᓄᓪᓗ ᐃᓚᒋᔭᐅᔪᓄᑦ ᓄᓇᓕᖕᒥ ᓄᓇᕘᒻᒥᓪᓗ. 
 
ᑲᒥᓴᓇᒧᑦ ᐃᓕᓴᕆᔭᐅᔾᔪᑎᑖᖅᑐᑦ ᓯᓚᑐᓂᖏᓐᓄᑦ ᓄᓇᕗᒻᒥᐅᑕᓄᑦ ᑐᓂᔭᐅᓚᐅᖅᐳᖅ ᐃᒻᒥᓂᒃ 
ᐃᑲᔪᓚᐅᕐᓂᖏᓐᓄᑦ ᐃᓅᓯᖏᑦ ᖁᐊᖅᓵᕐᓇᖅᑐᒦᖦᖢᑎᒃ ᐊᓯᖏᓐᓂᒃ ᐃᓅᖃᑎᒥᓂᒃ ᐱᐅᓕᒃᖠᕈᒪᓪᓗᑎᒃ, 
ᐅᕝᕙᓘᓐᓃᑦ ᐃᒻᒥᓂᒃ ᑐᓐᓂᖅᑯᑎᒋᓪᓗᑎᒃ ᐊᔪᙱᓐᓂᖃᑦᑎᐊᖅᖢᑎᒃ ᐊᓯᖏᓐᓂᒃ 
ᖁᐊᖅᓵᕐᓇᖅᑐᒦᑦᑐᖃᖅᑎᓪᓗᒍ.  
 
ᑲᒥᓴᓇᒧᑦ ᐃᓕᓴᕆᔭᐅᔾᔪᑎᑖᖅᑐᑦ ᒪᒃᑯᒃᑐᓄᑦ ᑲᔪᓯᓂᖃᑦᑎᐊᖅᑐᓄᑦ ᐊᓂᒍᖅᑎᑦᑎᓂᕐᒧᓪᓗ ᐱᔭᕇᖅᖢᑎᒃ 
ᐃᓕᓴᖅᓯᕗᑦ ᓄᓇᕗᒻᒥᐅᑕᓂᒃ ᐊᕐᕌᒍᓕᖕᓂᒃ 15 ᐊᒻᒪ 24 ᐊᑯᓐᓂᖓᓂ, ᐅᔾᔨᕐᓇᖅᑐᒻᒪᕆᒃᑯᑦ 
ᑲᔪᓯᑎᑦᑎᑦᑎᐊᕐᓂᖏᓐᓄᑦ ᐊᓂᒍᖅᑎᑦᑎᓂᖏᓐᓄᓪᓗ ᐱᔭᕇᖅᖢᑎᒃ, ᐱᐅᔪᒥᒃ ᐊᓯᔾᔨᖅᓯᓚᐅᖅᐳᑦ 
ᓄᓇᓕᖕᒥᓂ ᑲᔪᙱᖅᓴᐃᔨᑦᑎᐊᕙᐅᓪᓗᑎᒡᓗ ᐊᓯᖏᓐᓄᑦ. 
 
ᓄᓇᕗᒻᒥ ᑲᒥᓴᓇᕆᔭᐅᔪᖅ ᑐᓂᓯᖃᑦᑕᖅᐳᖅ ᐅᐱᒍᓱᖕᓂᕐᒧᑦ ᐃᓕᓴᕆᔭᐅᔾᔪᑎᓂᒃ ᐊᕐᕌᒍᑕᒫ ᓄᓇᕘᓕᒫᒥ.  

ᖃᐅᔨᒋᐊᕐᕕᒋᓗᒍ: 
ᒪᕆ ᕗᐊᑎᐅ 
ᑲᒥᓴᓇᐅᑉ ᐊᒡᓚᕝᕕᖓ 
867 975 5120 
mfortier@gov.nu.ca

